Kopja Informali ta' Sentenza

Seduta tas-27 ta' Gunju, 2007

Citazzjoni Numru. 45/2006

Carmel Cauchi .
S
Direttur tal-Artijiet ;

U ghal kull interess li jista' jkollha
Mary Cauchi, u Michael Cauchi .

[I-Qorti ,

Rat ir-Rikors guramentat ta' Carmel Cauchi, fejn wara li
ppremetta illi :

1. Il missier l-esponenti, Joseph Cauchi,
kien I-inkwilin ta' porzjon mit-territorju "Ta' Ghajn Nahrin",
limiti ta' Qala, Ghawdex, Tenement No. Z 50133;
precizament 'third portion of Farm 'Ta' Ghajn Nahrin', Qala

2. llli dan Joseph Cauchi miet fit-tmienja (8)
ta' Ottubru elf disa' mija tmlenja u sebghin (1978) u wirtuh
ex lege il-hnames uliedu, cjoe'; l-attur, Michael Cauchi,
Josephine Abela, Jane Attard u Salvina Hili ;

3. llli fid-data tal-mewt ta' Joseph Cauchi,
ir-raba kien jinhadem flimkien mieghu mill-esponenti illi
ghalhekk issuc¢eda fid-drittijiet lokatizji tieghu mill-
esponenti illi ghalhekk issu¢c¢eda fil-drittijiet lokatizji tieghu
kollha fit-termini tal-Kap. 199 tal-Ligijiet ta' Malta ;

4. lli minkejja dan il-Kummissarju ta' I-Art
ad insaputa tal-attur, gabad u rrikonoxxa lill-armla u lill-
ulied kollha bhala inkwilini ta' din |-art; u dan permezz ta'
ittra tat-3 ta' Marzu, 2006 — wara li b'ittra ohra tat-18 ta'
Lulju, 2005 kien irrikonoxxa lil Mary Cauchi wahedha
bhala inkwilina tal-istess raba ;!

5. Il wara dik I-ittra |-ahwa I-ohra, u ¢joe'
Josephine Abela, Salvina Hili u Jane Attard irrikonoxxew
lill-esponenti bhala I|-persuna intitolata li jigi rikonoxxut
bhala inkwilin b'diversi skritturi separati ;

6. i dan ir-rikonoxximent ta' inkwilinat
favur Mary Cauchi u Michael Cauchi, sar bi ksur tad-
drittijiet lokatizji tal-attur, bhala l-attwali inkwilin tal-istess
art ;

7. lli il-konvenuti geghdin jirrifjutaw i
jaccettaw il-validita' tad-drittijiet tal-esponenti u jirrexxindu
r-rikonoxximent fuq citat .

Talab lill-konvenuti jghidu ghaliex m'ghandhiex din il-Qorti

1. Tiddikjara illi r-rikonoxximent maghmul
minnek il-Kummissarju tal-Art tal-konvenuti |-ohra bhala
xo-inkwilini tar-raba fugq imsemmi bis-sahha tal-ittra tat-3
ta' Marzu 2006 sar bi predudizzju tad-drittijiet vestiti tal-
attur ;

2. Tiddikjara illi l-attur huwa I-uniku
persuna intitolata sabiex jigi rikonoxxut bhala inkwilin tal-
istess raba ;

3. Tikkundanna lilek il-Kummissarju tal-Art
sabiex tirrikonoxxi biss lill-attur bhala inkwilin tar-raba "Ta'
Ghajn Nahrin" fil-limita tal-Qala fuq imsemmi .

Bl-ispejjez, u bl-ingunzjoni ghas—subizzjoni illi ghaliha
minn issa tintom ingunti .

Rat ir-risposta guramentata ta' |-intimati Mary Cauchi u
Michael Cauchi fejn eccepew :

1. llli preliminarjament I-azzjoni kif proposta
ma hijiex dik idoneja, izda semmai hija |-proc¢edura
indikata fl-artikolu 469A tal-Kap. 12 dik idoneja (Stharrig
Gudizzjarju ta' Azzjoni Amministrattiva) .

2. lli fit-tieni lok u minghajr pregudizzju
ghal premess, it-talbiet ta' I-attur ghandhom jigu mi¢huda
stante illi r-rikonoxximent maghmul mill-gvern a favur tal-
konvenuti huwa wiehed legali ;

3. i fit-tielet lok u minghajr pregudizzju
ghal premess, id-Direttur tal-Artijiet ma huwiex il-legittimu
kontradittur f'din il-kawza imma semmai huwa I-

Kummissarju ta' |-
Artijiet ;

4. lli fir-raba lok u minghajr pregudizzju
ghal premess, u huwiex minnu li [-attur huwa I-uniku

persuna intitolata sabiex jigi rikonoxxut bhala inkwilin tar-
raba de quo li kienet tinhadem mid-decujus Joseph
Cauchi li jigi r-ragel u I-missier tal-konvenuti rispettivament
u dan peress illi huma kienu jahdmu din ir-raba ;

5. lli fi kwalunkwe kaz, din il-Qorti ma
tistax tikkundanna lill-Kkummissarju ta' I-artijiet sabiex
jirrikonoxxi lill-attur bhala inkwilin tar-raba "Ta' Ghajn
Nahrin" fil-limiti tal-Qala u dan peress illi :

(@) [I-Kummissarju ta' I-Artijiet ma
huwiex parti fil-kawza ;
(b) I-Inkwilina tar-raba de quo, f'kaz li I-

ittra ta' rikonoxximent datata 3 ta' Marzu, 2006, ma tibgax
fis-sehh, hija biss il-konvenuta Mary Cauchi u dan skond
ma jirrizulta mill-ittra ta' rikonoxximent datata 18 ta' Lulju,
2005 u ghalhekk I-ebda azzjoni ma tista' tittiehed mill-attur
illum fil-konfront tal-konvenuta u ta' din l-ahhar ittra hawn
imsemmija stante li ghadda z-zmien stipulat fil-ligi ;

(c) sid ir-raba de quo, (cioe' I-Gvern ta'
Malta) ma jistax jigi ordnat lil min jgabbel jew jikri r-raba
tieghu . Din zgur li ma hijiex il-funzjoni tal-Qorti .

Salvi e¢cezzjonijiet ulterjuri .

Rat ir-risposta guramentata ta' |-intimat I-iehor Direttur ta'
I-Artijiet fejn ecéepixxa illi :

1. i I-Kummissarju ta' I-Artijiet irrikonoxxa
lill-mara tad-dec¢edut Joseph Cauchi u hamsa minn uliedu
skond il-pro¢edura li jistabilixxi I-Att dwar it-Tigdiod ta' Kiri
ta' Raba (Kap. 199) tal-Ligijiet ta' Malta ;

2. lli skond l-artikolu 2 ta' I-imsemmi Att, '
"kerrej" tinkludi kull membru tal-familja Ii jkun ¢essjonarju
tal-kirja u, wara I-mewt tal-kerrej, meta ma jkun hemm
ebda membru bhal dai, tinkludi fordni ta' preferenza kull
membru tal-familja li jkun legatarju tal-kirja jew li, matul I-
ahhar sena minnufih qabel il-mewt tal-kerrej, kien jghix
mal-kerrej jew kien ged jahdem ir-raba mieghu jew ghalih
jew ikun il-werriet tal-kerrej" .

3. lIli inoltre, apparti li r-rikonoxximent tar-
rikorrent minn tlieta minn hutu bhala |-persuna li ghandu
jiehu fidejh il-kirja tar-raba in kwisjtoni sehh wara li kien
diga' sar ir-rikonoxximent ta' Josephine Abeal ma jiswiex .
Dan peress li hija qatt ma rikonnoxxuta mill-
esponent ghax wuriet ruhha mhix interessata ftali
rikonoxximent billi gatt ma rrispondiet lid-Dipartiment dwar
jekk kenitx tghix mal-mejjet jew le . Oltre ghal dan, stante
li I-inkwini in kwistjoni gew rikonoxxuti mid-Dipartiment in

solidum bejniethom, ma jistax ikun hemm rinunzja tad-dritt
tal-kirja a favur persuna wahda izda biss a favur ta' min
jibga' rikonoxxut, u ¢ioe f'dan il-kaz, Mary Cauchi, Michael
Cauchi, u r-rikorrent Carmel Cauchi .

4. lIli ghaldagstant it-talbiet tar-rikorrent ma
jistghux jintlagghu stante |i r-rikorrenti ma kellu ebda
drittijiet vertiti fil-ligi versu hutu I-inkwilini |-ohrajn, u kieku
kellu jigi rikonoxxut hu biss dan ikun ged isir bi vjolazzjoni
tal-ligi .

Bl-ispejjez kontra r-rikorrent .

Rat il-verbal taghha tal-25 ta' April 2007, fejn halliet il-
kawza ghal-lum ghas-sentenza preliminari fugq l-ewwel
eccezzjoni ta' l-intimati Cauchi .

Rat in-noti ta' I-Osservazzjonijiet rispettivi tar-rikorrent u ta'
l-intimati Cauchi dwar din I-e¢¢ezzjoni .

Ikkunsidrat :

llli permezz ta' din |-e¢¢ezzjoni taghhom [-intimati Cauchi
ged isostnu illi peress illi r-rikorrent ged jikkontesta
decizjoni tad-Direttur ta' I-Artijiet li jikkwalifika bhala
"awtorita’ pubblika" skond id-definizzjoni moghtija fis-
subartikolu (2) ta' l-artikolu 469A tal-kap. 12, din il-kawza
messa saret taht l-istess artikolu, li appuntu jirregola I-
istharrig ta' azzjoni amministrattiva .

Ir-rikorrent, da parti tieghu, jikkontendi illi huwa m'hu
jikkontesta ebda azzjoni amministrattiva, imma
semplicement id-decizjoni tad-Direttur ta' I-Artijiet i
jirrikonoxxi lill-intimati |-ohra wkoll bhala s-suécessuri fit-
titolu tal-gbiela ta' bi¢ca art tal-Gvern, gabel mikrija lill-
missieru .

Fil-fehma taghha [-Qorti tagbel illi r-rikorrent korretement
ipproceda b'dan il-mod u mhux taht l|-artikolu 469A tal-
Kap. 12. Hawnhekk m'ghandniex il-kontestazzjoni ta' xi
ghemil amministrattiv ghal xi wahda mir-ragunijiet elenkati
fis-subin¢iz (1) ta' dan I-artikolu, imma biss illi r-rikorrent

mhux jagbel illi d-Direttur ta' I-Artijiet irrikonoxxa lill-ommu
u hutu I-ohra fil-gbiela ta' I-art imsemmija fir-Rikors flimkien
mieghu . Dan ghaliex fil-fehma tieghu kien hu biss Ii,
skond il-ligi li tirregola t-tigdid tal-gbejjel,® kien intitolat
jissuciedi fil-gbiela in segwitu ghall-mewt ta' missieru, billi
allegatament hu biss kien jghinu fil-koltivazzjoni taghha
gabel il-mewt tieghu . ll-kwistjoni hi ghalhekk
semplicement wahda bejn sid u inkwilin, u tinvolvi biss I-
apprezzament ta' fatti li jistghu iressqu il-kontendenti, u ta'
min hu intitolat jissuc¢iedi f'din il-gbiela a bazi tal-ligi li
tirregola I-gbiela . Mihiex u bl-ebda mod ma tista' tigi
interpretata bhala xi investigazzjoni dwar abbuz ta' poter
jew l-uzu hazin ta' diskrezzjoni da parti ta' awtorita'
pubblika, li ghaliha huwa ntenzjonat l-artikolu 469A tal-
Kap. 12.

Ghal dawn il-motivi, tichad din I-e¢¢ezzjoni preliminari ta'
l-intimati Cauchi, u thalli I-kawza ghall-kontinwazzjoni .

L-ispejjez ta' din id-decizjoni jkunu a karigu ta' l-istess
intimati Cauchi .

< Sentenza In Parte >

L Art.2 tal-Kap.199 .

